ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՍԵՊՏԵՄԲԵՐԻ 29-Ի N 1485-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը
Իրավական ակտի մշակման անհրաժեշտությունը պայմանավորված է  2025 թվականի մարտի 5-ի՝ «Նախադպրոցական կրթության մասին» օրենքում լրացումներ և փոփոխություններ կատարելու մասին» N ՀՕ-57-Ն (այսուհետ՝ օրենք) ընդունմամբ և իրավակիրառ պրակտիկայում առաջացած խնդիրների լուծման անհրաժեշտությամբ:

1. Ընթացիկ իրավիճակը և կարգավորման նպատակը
Ներկայում պետական և համայնքային նախադպրոցական ուսումնական հաստատությունների (այսուհետ՝ հաստատություն) վարչական, մանկավարժական և ուսումնաօժանդակ կազմի վարձատրության խմբերի դասակարգման չափանիշները սահմանված են ՀՀ կառավարության 2022 թվականի սեպտեմբերի 29-ի N 1485-Ն որոշմամբ, իսկ հաստատությունների օրինակելի հաստիքացուցակը՝ Կրթության, գիտության, մշակույթի և սպորի նախարարի 2022 թվականի փետրվարի 21-ի N 09-Ն հրամանով:
Ըստ էության՝ նշված երկու իրավական ակտերում կարգավորման առարկան նույնաբովանդակ է, ուստի անհրաժեշտություն է առաջացել դրանք միավորելու: 
[bookmark: _GoBack]Միևնույն ժամանակ, ՀՀ կառավարության 2023 թվականի մարտի 16-ի N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի «Պետական բյուջեից համայնքային մանկապարտեզներում 0-2 տարեկան երեխաների խմբերի ֆինանսավորում` ապահովելով բոլոր խոշորացված համայնքներում մսուրի ծառայությունների հասանելիություն» միջոցառման իրականացման շրջանակներում միջազգային փորձի ուսումնասիրության և շահագրգիռ կառույցների համագործակցության արդյունքում անհրաժեշհություն է առաջացել մսուրային խմբերի (վաղ տարիքի առաջին, երկրորդ, կրտսեր տարիքի առաջին խմբեր) մանկավարժական և ուսումնաօժանդակ հաստիքային միավորների վերանայման՝ կարևորելով երեխայի լավագույն շահը, նշված տարիքային խմբի սաների խնամքի բաղադրիչի առաջնայնությունը: Հաշվի են առնվել այս տարիքի երեխաների զարգացման, քնելու և սնվելու ռեժիմի առանձնահատկությունները և անհատական մոտեցման անհրաժեշտությունը (առողջական վիճակը, ալերգիկ ռեակցիաների, ատամների ծկլտման գործընթացը, այլ խնդիրեր) ինչը լրացուցիչ ծանրաբեռնվածություն է առաջացնելու անձնակազմի համար:
Համայքների խոշորացման գործընթացով պայմանավորված՝ քննարկվում է խոշորացված համայքի գյուղական բնակավայրերում փոքրաթիվ համակազմով գործող նախադպրոցական ուսումնական հաստատությունների միավորումը քաղաքային բնակավայրում գործող հաստատություններին՝ մասնաճյուղերի կարգավիճակով, ինչով պայմանավորված նախադպրոցական ուսումնական հաստատությունների մանկավարժական աշխատողների անվանացանկում և պաշտոնների նկարագրերում ներառվել է նաև մասնաճյուղի ղեկավարի հաստիքը, ինչը ներկայացվող նախագծով  ամրագրվում է օրինակելի հաստիքացուցակում:
     Նախագծով առաջարկվող որոշ հաստիքային միավորների վերանայման համար հիմք են հանդիսացել նաև տեղական ինքնակառավարման մարմինների և հաստատությունների ներկայացուցիչների հետ պարբերաբար իրականացվող խորհրդակցությունների և  քննարկումների ընթացքում հնչեցված առաջարկները:
1. Ակնկալվող արդյունքը
Իրավական ակտերի ընդունումը կնպաստի նախադպրոցական կրթության ոլորտում հաստիքներին վերաբերող կարգավորումների միավորմամբ միասնական քաղաքականության իրականացմանը, ինպես նաև նախադպրոցական տարիքի երեխաների ընդգրկվածության աճին:
1. Նախագծի մշակման գործընթացում ներգրավված ինստիտուտները և անձինք.
Հայաստանի Հանրապետության կրթության, գիտության, մշակույթի և սպորտի նախարարություն:
1. Կապը ռազմավարական փաստաթղթերի հետ.
Փոփոխության անհրաժեշտությունը բխում է ՀՀ կառավարության 2023 թվականի մարտի   16-ի N 351-Լ որոշմամբ հաստատված հավելված N 1-ի «Նախադպրոցական կրթություն» բաժնի 3.1.5.՝ «Պետական բյուջեից համայնքային մանկապարտեզներում 0-2 տարեկան երեխաների խմբերի ֆինանսավորում` ապահովելով բոլոր խոշորացված համայնքներում մսուրի ծառայությունների հասանելիություն» գործողությունից:

1. «Հայաստանի Հանրապետության կառավարության 2022 թվականի սեպտեմբերի      29-ի N 1485-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի ընդունումից հետո Կրթության, գիտության, մշակույթի և սպորտի նախարարի 2022 թվականի փետրվարի 21-ի N 09-Ն հրամանն ուժը կորցրած կճանաչվի:
1. «Հայաստանի Հանրապետության կառավարության 2022 թվականի սեպտեմբերի      29-ի N 1485-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը չի նախատեսում պետական բյուջեի ծախսերի, եկամուտների ավելացում կամ նվազեցում:


